
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-1739/21 

Datum: 30.04.2021. godine 

 

Na osnovu člana 70. Zakona o javnim nabavkama BiH („Službeni glasnik BiH“ broj 39/14) i člana 

110. Statuta Općine Jajce („Službene novine Općine Jajce“, broj 3/08), u postupku javne nabavke 

sanacije dječjeg vrtića „Naša radost“ objekat B,   putem otvorenog postupka, čije obavještenje je 

objavljeno na portalu javnih nabavki pod brojem 1190-1-3-18-3-11/21 od 16.03.2021. godine, na 

preporuku Komisije za javne nabavke broj 02-11-7-1739/21 od 30.04.2021. godine, Općinski načelnik 

donosi 

 

 

O D L U K U 

o poništenju postupka javne nabavke 

 

I 

Prihvata se Preporuka Komisije za javne nabavke broj 02-11-7-1739/21 od 30.04.2021. godine i 

postupak javne nabavke sanacija dječjeg vrtića „Naša radost“ objekat  B   SE PONIŠTAVA. 

 

II 

Postupak se poništava u skladu sa članom 69. stav (2) tačka e) Zakona o javnim nabavkama BiH 

(cijene svih prihvatljivih ponuda su znatno veće od osiguranih sredstava za predmetnu nabavku). 

 

III 

Ova odluka objavit će se na web stranici Ugovornog organa: www. opcina – jajce.ba istovremeno s 

upućivanjem ponuđačima koji su učestvovali u postupku javne nabavke shodno članu 70. stav (6) 

Zakona o javnim nabavkama BiH. 

 

 

O b r a z l o ž e nj e 

 

Ugovorni organ – Općina Jajce je provela postupak javne nabavke sanacija dječjeg vrtića „Naša 

radost“ objekat B, putem otvorenog postupka, čije obavještenje je objavljeno na portalu javnih 

nabavki pod brojem 1190-1-3-18-3-11/21 od 16.03.2021.godine. 

U predmetnom postupku javne nabavke Rješenjem o imenovanju komisije (broj: 02-11-7-1739/21 od 

0503.2021. godine) imenovana je Komisija za javne nabavke. 

   

Komisija za javnu nabavku je Ugovornom organu dostavila Zapisnik o ocjeni ponuda i Preporuku o 

poništenju postupka broj 02-11-7-1739/21 od 30.04.2021. godine. 

 

U postupku je utvrđeno da je Komisija za javnu nabavku blagovremeno i pravilno izvršila otvaranje 

ponuda i ocjenu zaprimljenih ponuda, o čemu je sačinila odgovarajuće zapisnike u kojima je utvrđeno 

da su  blagovremeno zaprimljene 7 (sedam) ponuda  i to ponude privrednih društava: 

 
 

1. „KOMOTIN“ d.o.o. Jajce 

2. „IG POKVIĆ“ d.o.o. Gornji Vakuf/Uskoplje 

3. „BH 4“ d.o.o. Jajce 

4. „STRUKTURA“ d.o.o. Jajce 

5. „MARUŠIĆ“ d.o.o. Jajce 

 

Komisija je preuzela izvještaj o preuzimanju tenderske dokumentacije od strane ponuđača i utvrdila da 

su svi ponuđači preuzeli tendersku dokumentaciju sa portala javnih nabavki. 

Ocjenom zaprimljene ponude ponuđača „IG POKVIĆ“ d.o.o. Gornji Vakuf/Uskoplje, Komisija je 

utvrdila da ponuda nije dostavljena u skladu sa postavljenim uslovima u otvorenom postupku. Tačkom 

12. tenderske dokumentacije (lična sposobnost) ponuđač je bio dužan dostaviti popunjenu i ovjerenu 

izjavu o ispunjavanju uslova iz člana 45. Zakona o javnim nabavkama, a dokaze u svrhu dokazivanja 

činjenica potvrđenih u izjavi ponuđači su mogli dostaviti u roku od pet dana od dana zaprimanja 

obavještenja ili odmah uz ponudu. U tenderskoj dokumentaciji data je i napomena da ponuđači uz 

izjavu tj. svoju ponudu, mogu odmah dostaviti i tražene dokaze koji su navedeni u izjavi, te da se 

ovim ponuđač oslobađa obaveze naknadnog dostavljanja dokaza ako bude izabran. S obzirom na to da 

je ponuđač „IG POKVIĆ“ d.o.o. Gornji Vakuf/Uskoplje  odlučio dokaze iz izjave 45. Zakona 

dostaviti odmah uz ponudu, Komisija je odmah cijenila te dokaze i uvidjela da ponuđač nije dostavio 

izvod iz kaznene evidencije suda prema sjedištu pravnog lica  kojim dokazuje da u krivičnom 

postupku nije osuđen pravosnažnom presudom za krivična djela organizovanog kriminala, korupciju, 

prevaru ili pranje novca, u skladu sa važećim propisima u BiH ili zemlji kojoj je registrovan. Ponuđač 

„IG POKVIĆ“ d.o.o. Gornji Vakuf/Uskoplje nije dostavio izvod iz kaznene evidencije suda prema 

sjedištu ponuđača (sjedište ponuđača je u Gornji Vakuf/Uskoplje, Krupa bb. Prema Zakonu o 

sudovima u Federaciji Bosne i Hercegovine ''Službene novine FBiH'' broj: 38/2005, 22/2006, 63/2010, 

72/2010- ispr. 7/2013, i 52/2014'' u članu 22. tačka 2 propisuje da je Općinski sud u Bugojnu nadležan 

za područje općina Bugojno, Gornji Vakuf – Uskoplje, Donji Vakuf) nego iz suda iz Travnika .   

Temeljem gore navedenog, ponuđač je ocijenjen kao nekvalifikovan i Komisija je takvu ponudu 

odbacila. 

 

Ocjenom zaprimljene ponude ponuđača „MARUŠIĆ“ d.o.o. Jajce , Komisija je utvrdila da ponuda 

nije dostavljena u skladu sa postavljenim uslovima u otvorenom postupku. Naime, ugovorni organ je 

tačkom 21. tenderske dokumentacije  propisao  je su  ponuđači dužni dostaviti popunjen Obrazac  za 

cijenu ponude u skladu sa svim zahtjevima koji su definisani. U slučaju da ponuđač propusti popuniti 

obrazac u skladu sa postavljenim zahtjevima njegova ponuda će biti odbačena. Uvidom u  ponudu 

ponuđača „MARUŠIĆ“ d.o.o. Jajce, na str. 9.  Predmjer i predračun radova, utvrđeno je da ponuđač 

nije dao jediničnu cijenu za dvije stavke i to za stavku dvokrilni prozor 120x60, i jednokrilni prozor 

80x60. Temeljem gore navedenog, ponuda ponuđača  je ocijenjena kao neprihvatljiva  i Komisija je 

takvu ponudu odbacila. 

 

Ocjenom zaprimljenih ponuda „KOMOTIN“ d.o.o. Jajce „BH 4“ d.o.o. Jajce i „STRUKTURA“ d.o.o. 

Jajce,  komisija je utvrdila da su zaprimljene ponude dostavljene u skladu sa postavljenim uslovima u 

otvorenom postupku, tj. ponude sadrže tražena dokumenta te su ponuđači ocijenjeni kao 

kvalifikovani. 

 

Nakon ocjene kvalifikacije ponuđača prešlo se na finansijsku evaluaciju ponuda te provjeri računskih 

operacija u cilju utvrđivanja eventualnih računskih greški. Komisija je uočila računsku grešku u 

ponudi „KOMOTIN“ d.o.o. Jajce. Ponuđaču je dana 23.04.2021. godine upućen zahtjev za prihvatanje 

ispravke računske greške i ponuđa je u ostavljenom roku dostavio odobrenje za ispravku. 

 U ponudi ostalih ponuđača Komisija je utvrdila da nema računskih grešaka. 

 

Tenderskom dokumentacijom u ovom postupku javne nabavke predviđeno je zakazivanje e-Aukcije. 

Prije zakazivanja e-Aukcije, Komisija je utvrdila sljedeću rang-listu kvalifikovanih ponuđača (prema 

kriteriju najniža cijena): 

 

1. „STRUKTURA“ d.o.o. Jajce  

- ponuđena cijena sa PDV-om iznosi 214.771,53 KM 

- ponuda bez PDV-a iznosi 183.565,41 KM 

2. „KOMOTIN“ d.o.o. Jajce  

- ponuđena cijena sa PDV-om iznosi 224.821,54 KM  

- ponuda bez PDV-a iznosi 192.155,16 KM) 

 

3. „BH 4“  d.o.o. Jajce  

- ponuđena cijena sa PDV-om iznosi 259.953,40 KM  

- ponuda bez PDV-a iznosi 222.182,39  KM) 

Nakon e-Aukcije koja je zakazana za 28.04.2021. (početak e-Aukcije 11:00 - završetak 11:12 sati) i na 

koju su pozvani kvalifikovani ponuđači, utvrđena je konačna rang-lista (prema kriteriju najniža 

cijena): 

 

1. „BH 4“  d.o.o. Jajce  

- ponuđena cijena sa PDV-om iznosi 214.571,98 KM  

- ponuda bez PDV-a iznosi 183.338,00  KM) 

2. „STRUKTURA“ d.o.o. Jajce  

- ponuđena cijena sa PDV-om iznosi 214.771,53 KM 

- ponuda bez PDV-a iznosi 183.565,41 KM 

3. KOMOTIN“ d.o.o. Jajce  

- ponuđena cijena sa PDV-om iznosi 224.821,54 KM  

- ponuda bez PDV-a iznosi 192.155,16 KM) 

 

Komisija je preporučila Ugovornom organu da se predmetni postupak javne nabavke poništi jer 

cijene svih prihvatljivih ponuda znatno su veće od osiguranih sredstava za predmetnu nabavku.  

 

Ugovorni organ nije našao razloge nepravilnosti niti propuste u radu Komisije koji bi eventualno bili 

osnov za neprihvatanje preporuke Komisije za javnu nabavku. 

 

Naime, u postupku je ocijenjeno da je Komisija u svemu pravilno postupila te da je ocijena ponuda 

izvršena u skladu sa Zakonom o javnim nabavkama, podzakonskim aktima, internim aktima i 

tenderskom dokumentacijom. 

Na osnovu navedenog odlučeno je kao u dispozitivu ove odluke. 
 

 

 

 

 

 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH – filijala Mostar putem 

ugovornog organa u roku od 10 dana od dana prijema Odluke.  

Svaki ponuđač koji ima legitimni interes u predmetnom postupku javne nabavke, a koji smatra da je 

Ugovorni organ prekršio jednu ili više odredbi Zakona o javnim nabavkama, ima pravo uložiti žalbu u 

pisanoj formi u roku od 10 (deset) dana od dana prijema ove odluke u skladu sa članom 99. i 101. 

Zakona o javnim nabavkama. 

 

 

 

 

 

 

Dostaviti:                                                                                                            Općinski načelnik 

- Ponuđačima                                                                                                  Edin Hozan 

- Službenik za informisanje  

- a/a              


